
Pou Piblikasyon Imedya: 10/09/2025 GOUVENE KATHY HOCHUL

GOUVENE HOCHUL MANDE DEPATMAN KONSEVASYON ANVIWONMANTAL LA
POU OGMANTE ALET POU SECHRES LA NAN 30 LOT KONTE NAN NOUYOK

Gade kat kondisyon sechrés Eta Nouyok la

Gouvene Kathy Hochul ak Depatman Konsevasyon Anviwonmantal (Department of
Environmental Conservation, DEC) Eta Nouyok la, te anonse jodi a ke y ap ogmante
yon alét kont sechres pou plis pase 30 konte, sa ki fe total la rive nan 50 konte ki anba
alet atrave eta a. Yo te pran aksyon an apre konsiltasyon avék Gwoup Travay sou
Jesyon Sechres Eta (State Drought Management Task Force) ansanm ak ajans patné
federal yo pou rejyon sechrés Catskills, Susquehanna, Mohawk/Upper Hudson, Finger
Lakes ak Southern Tier yo. Eta Nouyok ap ankouraje rezidan ki nan konte ki afekte yo,
sitou sa yo ki depann de pi dlo soutéren prive yo, pou konséve dlo chak fwa sa posib
pandan semen k ap vini yo.

"Kondisyon sek ki te genyen nan anpil rejyon pandan tout ete a ap kontinye jis nan mwa
septanm nan”, Gouvené Hochul te deklare. "Ekspé nan Eta Nouyok yo ap siveye
done ak kondisyon sou teren an depré pou pwoteje rezév dlo nou yo epi rekomande
aksyon apwopriye, ki kounye a gen ladan | pran mezi senp tout moun ka fé pou ede
konséve dlo."

Yon alét se premye nan kat nivo avetisman sechres Eta a, ki se alét, avetisman, ijans,
ak katastwof. Pa gen okenn restriksyon obligatwa ki an plas anba yon alét pou sechreés.
Konte yo ajoute nan alet kont sechres yo se Albany, Allegany, Cattaraugus, Columbia,
Cayuga, Chemung, Delaware, Dutchess, Fulton, Greene, lower Herkimer, Livingston,
Montgomery, Oneida, Onondaga, Ontario, Orange, Putnam, Rensselaer, Rockland,
Saratoga, Schenectady, Schoharie, Schuyler, Seneca, Steuben, Sullivan, Tompkins,
Ulster, Washington, Wyoming, ak Yates.

Komisé Depatman Konséevasyon Anviwonman Eta Nouyok la, Amanda Lefton, te
deklare, "Avek ekspansyon nan 50 konte kounye a ki anba alet kont sechrés, n ap
ankouraje tout moun pou yo fé sa yo kapab pou konséve dlo kounye a. DEC ap
kontinye siveye kondisyon yo epi travay avek ajans patné nou yo pou asire sante ak
sekirite Nouyokeé yo."

Pandan yo te rapote kek defi nan rezév dlo piblik akoz kondisyon sék, presipitasyon ki
pi ba pase nomal yo pandan denye mwa yo, debi dlo ki ba yo, ak nivo nap dlo souteren
ki ba yo ki te moutre nesesite pou yo pran mezi pou asire bon jan rezév dlo piblik. Yo
ankouraje founise dlo piblik lokal yo pou evalye sitiyasyon aktyel la, ankouraje
konsévasyon volonte, epi pran mezi apwopriye pou jere risk yo.

Alet sou sechres la te deklanche gras ak Endéks sou Sechrés Eta (State Drought
Index) a, ki reflechi sou nivo presipitasyon yo, rezévwa/nivo lak yo, ak debi kouran dlo
yo ak nivo nap souteren yo nan nef rejyon sechrés Eta Nouyok.

DEC ak U.S. Geological Survey (Sondaj Gewoloji Etazini an) se patné nan evalyasyon
kondisyon idwolojik atrave Eta Nouyok. Lapli ki te tonbe pandan 90 denye jou yo te
mwens pase nomal nan tout konte ki afekte yo. Sikilasyon kouran dlo yo ak nivo dlo
souteren yo pi ba pase nomal nan anpil nan rejyon ki afekte yo. Nivo dlo souteren yo te
bese pandan kek zon e yo ka pa rekipere nan fiti pwoch akoz defisi presipitasyon ki
egziste a.

Lé yo volonteman diminye itilizasyon dlo, epi yo pran plis prekosyon ak dife ak flanm
deyo yo, Nouyoke yo ka ede konséve resous natirel nou yo.

Pou pwoteje resous dlo yo, yo ankouraje pwopriyete kay yo pou redwi volonteman
itilizasyon dlo deyo epi swiv konsey sa yo:

e Awoze gazon selman Ié li nesesé, chwazi metod awozaj ki evite gaspiyaj,
ak awoze byen boné nan maten pou diminye evaporasyon ak maksimize
idratasyon te a;

o Reyitilize dlo ki kolekte nan barik lapli yo, dezimidifikaté yo, oswa klimatizé yo
pou wouze plant yo;

o Ogmante wote pou koupe nan tondez gazon yo. Zeb ki pi long pi an sante ak

rasin ki pi fo epi li bezwen mwens dlo;

Sevi ak yon bale, pa yon tiyo pou wouze, pou netwaye antre kay ak twotwa yo;

Repare fluit nan tiyo, tiyo kawoutchou yo, ak wobiné yo;

Lave sélman asyet ak lesiv an gwo;

Pran beny ki pi kout nan douch oswa pa ranpli benwa a net;

Enstale aparéy plonbri ki ekonomize dlo;

Pa kite wobine a ouvri pou fe dlo a cho oswa fret; epi

Lave machin mwens souvan.

Pou plis konséy pou ekonomize dlo, vizite paj web DEC a sou ltilizasyon ak
Konsevasyon Dlo. Pou plis enfomasyon sou sechres nan Nouyok, vizite sitweb DEC |a.

Pi Dlo Prive

Pou pi dlo ki ka afekte akoz sechres, tanpri gade enfomasyon ak lyen ki anba yo.
Kontakte yon kontrakte pi dlo ki otorize pou diskite opsyon apwopriye yo pou sitiyasyon
endividyel ou.

e Tcheke ke pi a sék akoz sechres epi pa gen okenn |0t pwoblém. Pafwa solisyon
an byen senp, tankou yon valv kase oswa pwoblem elektrik. Sél fason pou
definitivman di si yon pi sek se |é w mezire nivo dlo a nan pi a.

o Konseve dlo pandan tout ane a pou ede anpeche enpak sechres sou pi dlo yo.

« Konsidere ajoute yon tank dlo pou ede w pase peryod sechrés yo.

o Netwaye oswa reyamenaje pi ki egziste deja yo.

« Fouye pi ki egziste yo plis oswa fouye yon nouvo pi. Si w ap fouye yon nouvo pi,
byen demantle ansyen pi a pou pwoteje kalite dlo anba té a.

